
Seduta ta’ nhar il-Hamis, 12 ta’ Mejju, 2022.

Rikors mahluf numru 1101/2019/1 MCH

Av. Philip Manduca bhala mandatarju specjali tas-
socjeta’ PUMA AG Rudolf Dassler Sport

V.

Av. Yanika Bugeja u Prokuratur Legali Jean Pierre
Busuttil kuraturi deputati mahtura b’dikriet tal-14 ta’
Jannar 2020 biex jidhru fisem Elfarouk
Commerce International Limited

1. Dan huwa appell tal-kuraturi konvenuti minn sentenza moghtija mill-
Prim’Awla tal-Qorti Civili fit-3 ta’ Marzu 2020 li lagghet it-talba tas-
soc¢jeta attrici ghal dikjarazzjoni illi merkanzija tal-konvenuta hija
falzifikata u ghalhekk tikser id-drittijiet ta’ proprjeta intellettwali tal-
attrici, u biex din il-merkanzija tingered. L-ewwel gorti tat din is-
sentenza wara li iddikjarat illi I-konvenuta rapprezentata minn kuraturi

hija kontumaci u ghalhekk b’dikriet tat-3 ta’ Marzu 2020 ordnat illi t-

twegiba mahlufa tal-kuraturi titnenha mill-inkartament u dakinhar stess

tat is-sentenza.

2. ll-kuraturi appellaw b’rikors tat-12 ta’ Marzu 2020. L-aggravju
wanhdieni tal-appell huwa illi I-kuraturi ma kinux notifikati kif trid il-ligi u
ghalhekk is-sentenza ma tiswiex. Talbu illi ghal din ir-raguni |-qorti
thassar is-sentenza u tibghat I-atti lura lill-ewwel qorti sabiex, wara li I-

kuraturi jinghataw zmien biex iwiegbu, jitkompla s-smigh tal-kawza.

3. Meta dehru quddiem din il-gorti fl-20 ta’ Jannar 2022 il-partijiet gablu
illi I-konvenuti ma kinux gew notifikati kif trid il-ligi u ghalhekk is-
sentenza appellata ghandha tithassar. Qablu wkoll illi din il-qorti, wara
li thassar is-sentenza appellata, ghandha tiddeciedi wkoll il-meritu flok
tibghat I-atti lura lill-ewwel qorti. Il-kuraturi iddikjaraw ukoll illi ghal-
kemm fittxew li jikkomunikaw mal-konvenuta ma réevew ebda twegiba
minghandha u ghalhekk ma jafux il-fatti tal-kaz u ma ghandhom xejn

Xi jzidu.

4. Wara li gieset il-provi fl-atti tal-kawza, partikolarment I-affidavit ta’
fizzjal tad-dwana, din il-qorti bhall-ewwel gorti temmen illi tassew il-
merkanzija li ddahhlet Malta mis-so¢jeta konvenuta hija falzifikata u
ghalhekk tikser id-drittijiet ta’ proprjeta intellettwali tal-attrici. It-talbiet

tal-attrici ghalhekk ghandhom jintlagghu.

5. Ghal dawn ir-ragunijiet il-qorti, wara li thassar is-sentenza appellata
billi nghatat minghajr ma saret notifika kif trid il-ligi, tilga’ t-talbiet tas-

socjeta attrici:

Av. Ph. Manduca noe v. Av. Yanika Bugeja et noe

tiddikjara li I-oggetti konsistenti f'mija u sitta u tletin (136) kaxxa
b’total ta’ elfejn seba’ mija u ghoxrin (2,720) par zraben sportivi
li jinsabu mizmuma taht l-awtorita tad-Dwana wara li kienu
nstabu fil-container numru SEGU5025525 huma bi ksur tad-
drittijiet ta’ proprjeta intellettwali tas-socjeta attrici ghax falzifi-

kati;

tordna lid-Direttur Genarali (Dwana) sabiex fi zmien gasir u
perentorju ta’ disghin (90) jum millum jegred dawn l-oggetti,
fkull kaz minghajr ebda kumpens lill-konvenuta u a spejjez

taghha; u

tikkundanna lill-konvenuta thallas I-ispejjez kollha konnessi
mal-mizuri ordnati u l-ispejjez tad-Dwana kif iridu I-Att dwar
Drittijiet dwar Proprjeta Intellettwali (Mizuri Intrakonfini (Kap.
414) u r-Regolament EU 608/2013 tal-Parlament Ewropew u

tal-Kunsill tat-12 ta’ Gunju 2013.

6. L-ispejjez gudizzjarji tal-ewwel grad thallashom il-konvenuta; l-ispejjez

tal-appell, billi dan kien mehtieg minhabba nuqqas tal-attrici li tara li n-

notifika ssir kif trid il-ligi, thallashom I-istess attrici.

